
	ՀԻՄՆԱՎՈՐՈՒՄ 
«Ուժեղ երկրաշարժի դեպքում Հայաստանի Հանրապետության բնակչության պաշտպանության կազմակերպման պլանը հաստատելու մասին»Հայաստանի Հանրապետության կառավարության որոշման նախագծի 

	1.
	Անհրաժեշտությունը

	
	    Ղեկավարվելով «Արտակարգ իրավիճակներում բնակչության պաշտպանության մաuին», «Սեյսմիկ պաշտպանության մասին» Հայաuտանի Հանրապետության oրենքներով և հիմք ընդունելով Հայաuտանի Հանրապետության Նախագահի 2009թ. օգոստոսի 5-ի N ՀՆ-320-Գ կարգադրությամբ հաստատված «ՀՀ պաշտպանության ռազմավարական պլանավորման ցանկ»-ի 5-րդ կետը` անհրաժեշտություն է առաջացել մշակել «Ուժեղ երկրաշարժի դեպքում Հայաստանի Հանրապետության բնակչության պաշտպանության կազմակերպման պլան»-ը: 

	2.
	Ընթացիկ իրավիճակը և խնդիրները

	
	   Յուրաքանչյուր տարի տարերային աղետները հանրապետության բնակչությանը և սոցիալ-տնտեսական համակարգին պատճառում են ավելի քան 10-12 մլրդ դրամի հասնող նյութական վնասներ` մարդկային զոհերով:

   Տարբեր աղետներից Հայաuտանի տարածքում առավելագույն վնաu են  հաuցրել ուժեղ երկրաշարժերը, որոնք այuտեղ հայտնի են մ.թ.ա. 18-15-րդ դարերից uկuած:
   Հայաuտանի տարածքում oբյեկտիվ և uուբյեկտիվ գործոններով որոշվող uեյuմիկ ռիuկն այuoր հաuել է ամբողջ պատմական ժամանակաշրջանում իր բարձրագույն մակարդակին:

   Երկրաշարժերի առավել հայտնի օջախներ են հանդիսանում Հյուսիսային Հայաստանի (Անի, Սպիտակ, Նոյեմբերյան) օջախները, Արարատյան դաշտի երկրաշարժի օջախները, որոնք գտնվում են Հայաստանի կենտրոնական մասում (ք. Արարատ, Փարաքարի օջախ), օջախները` Գառնիում, Դվինում և օջախներ, որոնց դրսևորումները հազարամյակի ընթացքում դիտվում են Հայաստանի հարավում (Վայոց Ձոր, Տաթև):

   Հայաստանի Հանրապետության տարածքը հատվում է բազմաթիվ սեյսմաակտիվ բեկվածքներով, որոնց համադրվում են տարբեր ուժգնության (այդ թվում ավերիչ) երկրաշարժերի օջախները:

   Այստեղ հատկապես բարձր սեյսմիկ պոտենցիալ ունեն Գառնի-Ելփինի և Երևանյան հյուսիս-արևմտյան ուղղության բեկվածքները, ինչպես նաև նրանց նկատմամբ լայնակի ուղղության Ազատ-Սևանի բեկվածքը: Առավել վտանգավոր է Գառնիի սեյսմաակտիվ վրաշարժ-տեղաշարժ, հյուսիս - արևմտյան տարածման բեկվածքը, որի հատման հանգույցը Ազատ-Սևանի բեկվածքի հետ (ՀՀ ԱԻՆ «ՍՊԱԾ» գործակալության կողմից) որոշվել է, որպես հնարավոր պայմանական երկրաշարժի էպիկենտրոն, 15 կմ խորությամբ և 7 մագնիտուդայի օջախով:

   Երևան քաղաքի հարակից շրջանում գրանցված են բազմաթիվ պատմական և ժամանակակից երկրաշարժեր, որոնք դասակարգվում են, որպես Երևանամերձ և Արարատյան օջախների գոտիներ: 
   1840թ. հուլիսի 2-ի Արարատի երկրաշարժը ազդեցություն է գործել ավելի քան 5000 կմ2 տարածքի վրա: Այս երկրաշարժի ազդեցությունը Թբիլիսի քաղաքի վրա գնահատվել է 5 բալ, իսկ Երևանի վրա` ավելի քան 8 բալ մեծություններով: Երկրաշարժից միայն Աքորի գյուղում զոհվել է 2000 մարդ, փլվել է Սուրբ Հակոբի վանքը:

   Գառնիի 1679 թվականի հունիսի 4-ի կործանարար երկրաշարժը, 9-10 բալ ուժգնությամբ, ավերել է Երևանի Նորքի, Քանաքեռի, Նորագավիթի, Նորագյուղի, Ձորագյուղի և այլ շատ բնակավայրեր: Ամբողջովին ավերվել է Գառնի գյուղը, որտեղ զոհվել է 7600 մարդ, իսկ Քանաքեռում զոհվել է 1228 մարդ: Երկրաշարժից ավերվել են բազմաթիվ եկեղեցիներ և վանքեր: Երևանում Սուրբ Սարգիս, Սուրբ Հովհաննես և  Զորավոր եկեղեցիները:

   Ինչպես Երևան քաղաքի, այնպես էլ նրան հարակից տարածքները համարվում են Հայաստանի Հանրապետության ամենաբարձր աստիճանի սեյսմիկ ռիսկի գոտի, ինչը պայմանավորված է ինչպես այս տարածաշրջանի բարձր պոտենցիալ ունեցող սեյսմիկ վտանգով, այնպես էլ լայնածավալ կառուցապատվածությամբ և համապատասխանաբար խիտ բնակեցվածությամբ: Ըստ տվյալների Երևան քաղաքը և նրա շրջակա տարածքները տեղաբաշխված են հանրապետության ամենաակտիվ՝ 3-րդ սեյսմիկ գոտում և այստեղ սպասվող (հնարավոր) երկրաշարժերից գրունտների հորիզոնական մաքսիմալ արագացումները կարող են հասնել մինչև 0.4 g, իսկ ուժգնությունը 9 և ավելի բալ մեծությունների:

   Այսպիսով, քանի որ հնարավոր էպիկենտրոններից առավել մեծ վնաս կհասցվի Գառնիի երկրաշարժի դեպքում (10-11 բալ), որոշում է կայացվել մշակել «Ուժեղ երկրաշարժի դեպքում Հայաստանի Հանրապետության բնակչության պաշտպանության կազմակերպման պլան»-ը հիմք ընդունելով Գառնու էպիկենտրոն, քանի որ այս էպիկենտրոնում տեղի ունեցած երկրաշարժը հանրապետությանը կհասցնի ամենամեծ վնասները: Այս էպիկենտրոնի երկրաշարժի անմիջապես ազդեցության գոտում է հայտնվում Երևան քաղաքը, որտեղ բնակվում է հանրապետության բնակչության 60-70%, քաղաքի շինությունների մեծամասնությունը կազմում են բարձրահարկ շենքեր, Երևանում են տեղակայված Հայաստանի Հանրապետության ղեկավարությունը: Գառնու երկրաշարժի հետևանքով շարքից դուրս կգան հանրապետության արդյունաբերության գերակշռող մասը, որը նույնպես գտնվում է Երևան քաղաքում կամ քաղաքին մոտ գտնվող մարզերում: 

	3.
	Տվյալ բնագավառում իրականացվող քաղաքականությունը

	
	  Սույն որոշման նախագիծը մշակված է ի կատարումն Հայաստանի Հանրապետության Նախագահի 28.08.2010թ. ՆԿ-140-Ն կարգադրությամբ հաստատված «Սեյսմիկ անվտանգության համակարգի զարգացման հայեցակարգ»-ի, որի ընդունումը կկանոնակարգի հանրապետության սեյսմիկ անվտանգությանը առնչվող հիմնահարցերը:

	4.
	Կարգավորման նպատակը և բնույթը

	
	   Հայաստանի Հանրապետության տարածքում ուժեղ երկրաշարժի դեպքում բնակչության պաշտպանության միջոցառումների ապահովումը:  Նշված նախագիծը արդիական է և շատ անհրաժեշտ, քանի որ այս նախագծում ներառված են այն միջոցառումները, որոնք անհրաժեշտ է իրականացնել Գառնու էպիկենտրոնում տեղի ունեցած երկրաշարժի դեպքում: 

	5.
	Նախագծի մշակմանը գործընթացում ներգրավված ինստիտուտները և անձինք

	
	   Հայաստանի Հանրապետության արտակարգ իրավիճակների նախարարություն (Հայաստանի փրկարար ծառայություն և «Սեյսմիկ պաշտպանության ազգային ծառայություն գործակալություն»), Հայաստանի Հանրապետության Նախագահի աշխատակազմ, Հայաստանի Հանրապետության ազգային անվտանգության խորհուրդ, Հայաստանի Հանրապետության պաշտպանության, տարածքային կառավարման, բնապահպանության, գյուղատնտեսու​թյան, տրանսպորտի և կա​​պի, էներգետիկայի և բնական պաշարների,  մշակույթի, սպորտի և երիտասարդության հարցերի, քաղաքաշինության, սփյուռքի, աշխատանքի և սոցիալական հարցերի, առողջապահության, արտաքին գործերի, էկոնոմիկայի, կրթության և գիտու​թյան, ֆինանսների, արդարադատության նախարարություններ, Հայաստանի Հանրապետության կառավարությանն առընթեր ոստիկանություն, պետական եկամուտների կոմիտե, ազգային անվտանգության ծառայություն, քաղաքա​ցիական ավիացիայի գլխավոր վարչություն, անշարժ գույքի կադաստրի պետական կոմիտե, Հայաստանի Հանրապետության Սյունիքի,  Տավուշի,  Արմավիրի,  Արագածոտնի,  Կոտայքի,  Շիրակի,  Վայոց Ձորի,  Գեղարքունիքի,  Արարատի մարզպետարաններ, Երևանի քաղաքապետարան, Հայաստանի Հանրապետության հանրային հեռուստառադիոընկերության խորհուրդ:

	6.
	Ակնկալվող արդյունքը

	
	Սույն նախագծով հստակեցվում են  ուժեղ երկրաշարժի դեպքում Հայաստանի Հանրապետության պետական կառավարման և տեղական ինքնակառավարման մարմինների, կազմակերպությունների կողմից իրականացվող գործողությունները, ինչը թույլ կտա առավել արդյունավետ կազմակերպել և իրականացնել բնակչության պաշտպանությունը:


ՆԱԽԱՐԱՐ                                                     Ա. ԵՐԻՑՅԱՆ
